
. DISPOSICIONS XERAIS

MINISTERIO DE AGRICULTURA, ALIMENTACION E MEDIO
AMBIENTE

4290 Real decreto 234/2013, do 5 de abril, polo que se establecen normas para a
aplicaciéon do Regulamento (CE) n.° 66/2010 do Parlamento Europeo e do
Consello, do 25 de novembro de 2009, relativo a etiqueta ecoloxica da Unién
Europea.

A aprobacién do Regulamento (CE) n.° 66/2010 do Parlamento Europeo e do
Consello, do 25 de novembro de 2009, relativo a etiqueta ecoléxica da Uniéon Europea,
supuxo a derrogacion do Regulamento (CE) n.° 1980/2000 do Parlamento Europeo e do
Consello, do 17 de xullo de 2000, e comportou a introducién de importantes novidades na
regulacion desta ecoetiqueta.

O cumprimento desta norma comunitaria fai necesaria a aprobacién dunha norma
estatal que, respectando a aplicabilidade directa do regulamento e as competencias na
materia que posuen as comunidades auténomas, concrete aqueles aspectos que precisan
dun desenvolvemento por parte dos Estados.

En particular, o presente real decreto establece que as comunidades auténomas ou
as cidades de Ceuta e Melilla que non designasen organismos competentes para
outorgaren o uso da etiqueta ecoldxica da Unidon Europea deberan efectuar esta
designacion no prazo de seis meses desde a data de entrada en vigor da norma.

Non obstante, se unha comunidade auténoma ou as cidades de Ceuta e Melilla non
consideran xustificado ou viable dispor dun organismo competente no ambito propio da
sUa actuacion, prevese a posibilidade de que, mediante os correspondentes convenios de
colaboracion, se efectie a designacion dun mesmo organismo competente que actue no
territorio de varias comunidades auténomas ou nas cidades de Ceuta e Melilla.

Con esta regulacién, e sen prexuizo das responsabilidades a que puider dar lugar o
incumprimento das obrigas derivadas de dereito comunitario, de acordo coa disposicion
adicional primeira da Lei 2/2011, do 4 de marzo, de economia sustentable, preténdese
garantir que ningun operador se vexa privado da posibilidade de obter a etiqueta ecoléxica
para os seus produtos ou servizos, por falta de organismo competente designado no
lugar de producién ou de prestacion, cos conseguintes prexuizos para os propios
operadores e para os consumidores.

Incliese un mandato as comunidades auténomas para que, no marco do Plan Accién
que acorden os Estados e a Comisién Europea, e en colaboracion co Ministerio de
Agricultura, Alimentacién e Medio Ambiente, promovan o uso da etiqueta ecoldxica
europea e, en relacion con iso, establécese a obriga de todas as administraciéns publicas
de integraren a etiqueta ecoldxica nas suas diferentes politicas sectoriais e, en especial,
nos seus procedementos de contratacion publica.

Asi mesmo, regulase a participacion de Espafna no Comité de Etiquetaxe Ecoldxica
da Union Europea previsto no artigo 5 do Regulamento (CE) n.° 66/2010 do Parlamento
Europeo e do Consello, do 25 de novembro.

O artigo 6 concreta os criterios de distribucion de competencias entre os organismos
competentes designados polas comunidades autbnomas para a concesion da etiqueta
ecoloxica, para cuxo fin o criterio fundamental sera o da orixe do produto ou servizo.

O desenvolvemento dos procedementos de concesién e, de ser o caso, prohibicién
de utilizacion da etiqueta ecoldxica déixase en boa medida & normativa autonémica que
se aprobe na materia, ben que, no caso da prohibicion de utilizaciéon da etiqueta, se
establece un tramite obrigatorio de audiencia ao usuario por un prazo de quince dias e se
regula a comunicacién da dita prohibiciéon ao Ministerio de Agricultura, Alimentacién e
Medio Ambiente.

O derrogado Regulamento (CE) n.° 1980/2000 do Parlamento Europeo e do Consello,
do 17 de xullo de 2000, relativo a un sistema comunitario revisado de concesion de
etiqueta ecoldxica, exixia o pagamento de dous canons relacionados coa etiqueta
ecoldxica: un, pola tramitacion da solicitude de concesion, e outro, de caracter anual, pola
sua utilizacion. Non obstante, o Regulamento (CE) n.° 66/2010 do Parlamento Europeo e
do Consello, do 25 de novembro de 2009, coa finalidade de fomentar a utilizaciéon da
etiqueta ecoloxica e incentivar aqueles cuxos produtos cumpren os criterios da etiqueta
ecolodxica, determinou que a exixencia do canon anual polo uso da etiqueta ten caracter
potestativo para os organismos competentes, polo que este canon podera non ser exixido
no territorio nacional.

Asi mesmo, incliese unha remision ao réxime sancionador contido na normativa de
defensa dos consumidores para a sancién dos incumprimentos ao disposto no
regulamento comunitario. O mesmo artigo lembra que a informaciéon comercial enganosa
con respecto a obtencion da etiqueta ecoléxica da Union Europea ou ao cumprimento dos
requisitos necesarios para iso podera ser considerada tamén unha practica comercial
desleal cos consumidores, de acordo co previsto na lexislacion aplicable para o efecto.

Finalmente, a aprobacién deste real decreto fai necesaria a derrogacién do Real
decreto 598/1994, do 8 de abril, polo que se establecen normas para a aplicacién do
Regulamento (CEE) n.° 880/1992, do 23 de marzo, relativo a un sistema comunitario de
concesion da etiqueta ecoloxica.

Na sua elaboracién consultaronse as comunidades auténomas, o Consello Asesor de
Medio Ambiente e os sectores afectados, e foi posta a disposicion do publico en xeral de
acordo co establecido na Lei 27/2006, do 18 de xullo, pola que se regulan os dereitos de
acceso a informacion, de participacion publica e de acceso a xustiza en materia de
ambiente.

Este real decreto ten caracter de normativa estatal basica, de acordo co previsto no
artigo 149.1.13.2 e 23.2 da Constitucion, que lle atribuen respectivamente ao Estado a
competencia sobre bases e coordinacion da planificacion xeral da actividade econémica e
de lexislacién basica sobre proteccion do ambiente.

Na sua virtude, por proposta do ministro de Agricultura, Alimentacion e Medio
Ambiente, coa aprobacion previa do ministro de Facenda e Administracions Publicas, de
acordo co Consello de Estado e logo de deliberacion do Consello de Ministros na sua
reunion do dia 5 de abril de 2013,

DISPONO:

Artigo 1. Obxecto.

Este real decreto ten por obxecto establecer as condiciéns para a aplicacién do
Regulamento (CE) n.° 66/2010 do Parlamento Europeo e do Consello, do 25 de novembro
de 2009, relativo a etiqueta ecoldxica da Unién Europea.

Artigo 2. Organismos competentes.

1. Correspondelles as comunidades auténomas e as cidades de Ceuta e Melilla
designar os organismos competentes para outorgar en Espafa o uso da etiqueta
ecoldxica da Union Europea e efectuar as demais funciéns que lles asigna o Regulamento
(CE) n.° 66/2010 do Parlamento Europeo e do Consello, do 25 de novembro de 2009.

2. As comunidades auténomas e as cidades de Ceuta e Melilla notificaranlle ao
Ministerio de Agricultura, Alimentacion e Medio Ambiente a designacion dos organismos
competentes e os cambios que se produzan nesta designacién, na denominacion ou
situacion do organismo competente. O Ministerio de Agricultura, Alimentacion e Medio
Ambiente comunicaralle a Comisién Europea todos os organismos competentes
designados.

3. Na designacién dos organismos competentes garantirase que se cumpren os
requisitos establecidos no anexo V do regulamento comunitario. A designacion sera

retirada, logo de audiencia do propio organismo, cando este incumpra as condiciéns,
requisitos, funcidns ou obrigas que ten atribuidas polo regulamento.

4. As comunidades autdbnomas e as cidades de Ceuta e Melilla poderan asinar os
convenios de colaboracién que consideren pertinentes para o mellor desempefio das
obrigas e funcidns dos organismos competentes, asi como para acordar a designacion
dun mesmo organismo competente que actiue no territorio de varias comunidades
auténomas ou nas cidades de Ceuta e Melilla.

Artigo 3. Promoci6n da etiqueta ecoldxica da Unién Europea.

1. De acordo co Plan de Accion que acorden os Estados membros e a Comision
Europea, as comunidades auténomas e as cidades de Ceuta e Melilla, en colaboracion co
Ministerio de Agricultura, Alimentacion e Medio Ambiente, fomentaran a utilizacion da
etiqueta ecoldxica da Unién Europea, especialmente no caso de pequenas e medianas
empresas.

2. Entre tales actividades de promocion podera figurar a realizacién de campafias
de sensibilizacién, informacion e educacion publica, dirixidas a consumidores, fabricantes,
produtores, grosistas, provedores de servizos, responsables da adxudicacion de contratos
publicos, comerciantes, retallistas e o publico en xeral.

Artigo 4. Integracion da etiqueta ecoloxica na normativa ambiental e nos procedementos
de contratacién publica.

As administracions publicas, nos seus respectivos ambitos de competencia, disporan
0 necesario para que a etiqueta ecoldxica da Unién Europea sexa tida en conta na
lexislacion e nas politicas ambientais e, en particular, nos procedementos de contratacién
publica. Igualmente, segundo o artigo 81 da Lei de contratos do sector publico, aprobada
polo Real decreto lexislativo 3/2011, do 14 de novembro, os érganos de contratacién
poderan exixir a presentaciéon de certificados que acrediten que o empresario cumpre
determinadas normas de xestion ambiental. Con tal finalidade, poderanse remitir ao
sistema comunitario de xestion e auditoria ambientais (EMAS) ou as normas de xestién
ambiental baseadas nas normas europeas ou internacionais na materia e certificadas por
organismos conforme a lexislacién comunitaria ou as normas europeas ou internacionais
relativas a certificacion.

Artigo 5. Participaciéon no Comité de Etiquetaxe Ecoloxica da Unién Europea.

O Ministerio de Agricultura, Alimentacion e Medio Ambiente, a través da Secretaria de
Estado de Medio Ambiente, proporalle ao Ministerio de Asuntos Exteriores e de
Cooperacion os representantes que acudiran ao Comité de Etiquetaxe Ecoldxica da
Union Europea previsto no artigo 5 do Regulamento (CE) n.° 66/2010 do Parlamento
Europeo e do Consello, do 25 de novembro.

Artigo 6. Solicitude da etiqueta ecoldxica da Unién Europea.

1. Asolicitude de concesion do uso da etiqueta ecoloxica da Unidén Europea para un
determinado produto ou categoria de produtos presentarase ante o organismo competente
da comunidade auténoma ou das cidades de Ceuta e Melilla de que proceda o dito
produto, que sera o competente para o seu outorgamento.

2. Cando un mesmo produto proceda de varias comunidades autébnomas, a
solicitude podera presentarse ante calquera dos seus organismos competentes.

3. No caso de produtos que procedan de fora da Unién Europea, a solicitude
presentarase ante o organismo competente de calquera das comunidades auténomas en
que se vaia comercializar o produto ou se comercializase xa.

4. Para os efectos do previsto nos niumeros anteriores, enténdese por lugar de
procedencia dun produto:

a) No caso de mercadorias, o lugar en que se producisen ou fabricasen.
b) No caso de servizos, o lugar en que estes se presten ou se leven a cabo.

Artigo 7. Procedementos de concesion da etiqueta ecoloxica.

As comunidades auténomas e as cidades de Ceuta e Melilla estableceran os
procedementos administrativos para a tramitacion das solicitudes de concesion de uso da
etiqueta ecoldxica da Union Europea.

Artigo 8. Canon pola tramitacion da solicitude de concesion da etiqueta ecoloxica.

O organismo competente para a concesion da etiqueta ecoléxica da Unién Europea
exixira o canon de solicitude conforme o previsto no anexo Ill.1 do Regulamento (CE)
n.° 66/2010 do Parlamento Europeo e do Consello, do 25 de novembro. Asi mesmo,
podera exixir o canon anual polo uso da etiqueta regulado no anexo Ill.2 deste
regulamento.

Artigo 9. Comunicacion da concesién da etiqueta ecoldxica e da prohibicién da sua
utilizacion.

1. Os organismos competentes designados polas comunidades auténomas e as
cidades de Ceuta e Melilla que lle concedan a un produto a etiqueta ecoldxica da Unién
Europea deberan notificarllo ao Ministerio de Agricultura, Alimentacion e Medio Ambiente,
para a sua posterior comunicacion & Comision Europea.

2. De igual xeito, estes organismos deberanlle notificar ao Ministerio de Agricultura,
Alimentacién e Medio Ambiente, para a sua posterior comunicacion @ Comisién Europea,
asi como ao resto de organismos competentes, as prohibicions de utilizacion da etiqueta
ecolodxica que establecesen.

Artigo 10. Vixilancia e control da utilizacién da etiqueta ecol6xica da Unién Europea.

1. Correspondelles aos organismos competentes comprobar o uso adecuado da
etiqueta ecoldxica da Unidn Europea nos produtos que a obtivesen, para o cal poderan
levar a cabo controis que permitan cofiecer que se cumpren os criterios e requisitos que
foron necesarios para a sua obtencion.

2. O organismo competente que lle concedese ao produto a etiqueta ecoldxica da
Unién Europea informara o usuario desta de calquera denuncia sobre o produto que leve
a etiqueta ecoldxica e podera solicitar do usuario que responda a tales denuncias.

3. Cando un organismo competente que lle concedese ao produto a etiqueta
ecoldxica da Unidn Europea comprobe que un produto que leva a etiqueta ecoldxica da
Unién Europea non satisfai os criterios da categoria de produtos correspondente ou que a
etiqueta ecoloxica da Union Europea non se utiliza conforme o disposto no artigo 9 do
Regulamento (CE) n.° 66/2010 do Parlamento Europeo e do Consello, do 25 de novembro
de 2009, prohibira temporal ou definitivamente, en funcién da gravidade do incumprimento,
a utilizacion da etiqueta ecoloxica da Union Europea no dito produto. No caso de que a
etiqueta fose concedida por outro organismo competente, informara o dito organismo do
feito.

A prohibiciéon ou a comunicacién anteriores seran acordadas tras a tramitacién do
correspondente procedemento administrativo, no cal debera darse tramite de audiencia
ao usuario da etiqueta ecoloxica polo prazo de quince dias.

4. Unha vez prohibida a utilizacion da etiqueta ecoldxica da Union Europea nun
produto, o organismo competente informara o Ministerio de Agricultura, Alimentacién e
Medio Ambiente e o resto de organismos competentes implicados, nos termos do artigo 9.2.

Artigo 11.  Réxime sancionador.

Sen prexuizo do establecido no artigo anterior, o incumprimento do disposto no
Regulamento (CE) n.° 66/2010 do Parlamento Europeo e do Consello, do 25 de novembro
de 2009, sera sancionado conforme o previsto no texto refundido da Lei xeral de defensa
dos consumidores e usuarios e outras leis complementarias, aprobado polo Real decreto
lexislativo 1/2007, do 16 de novembro.

Disposicién adicional primeira. Grupo de traballo de etiqueta ecoloxica.

En aplicacién das previsions do artigo 4.1 do Regulamento (CE) n.° 66/2010 do
Parlamento Europeo e do Consello, do 25 de novembro de 2009, co obxectivo de
promover unha aplicacion coherente deste, créase o grupo de traballo de etiqueta
ecolodxica. Este grupo estara presidido por un representante do Ministerio de Agricultura,
Alimentacién e Medio Ambiente e nel poderan participar representantes dos organismos
competentes, das comunidades autdnomas e das cidades de Ceuta e Melilla.

Disposicién adicional segunda. Normas de procedemento.

A actuacion das administraciéns publicas para a aplicacion do disposto no
Regulamento (CE) n.° 66/2010 do Parlamento Europeo e do Consello, do 25 de novembro
de 2009, e neste real decreto, no non expresamente establecido nestes, axustarase ao
disposto na Lei 30/1992, do 26 de novembro, de réxime xuridico das administracions
publicas e do procedemento administrativo comun.

O contido da etiqueta debera figurar nunha lingua comunitaria. De se optar pola
utilizacion dunha lingua oficial do Estado, esta sera o castelan, sen prexuizo de que figure
tamén na lingua cooficial da comunidade auténoma.

Disposicion transitoria Unica. Traslado de expedientes.

1. Os procedementos incluidos no ambito de aplicacion deste real decreto iniciados
con anterioridade a sua entrada en vigor resolveranse de acordo co previsto na normativa
vixente no momento do seu inicio.

2. A partir da dita data, as comunidades auténomas daran traslado de todos os
expedientes concluidos a comunidade auténoma correspondente en virtude do lugar de
procedencia do produto para o seu mantemento, vixilancia, ampliacions, modificaciéns e
renovacions.

Disposicién derrogatoria unica. Derrogacién normativa.

Quedan derrogadas todas as disposicions de igual ou inferior rango en canto se
opofan, contravefan ou resulten incompatibles co disposto neste real decreto e, en
particular, no Real decreto 598/1994, do 8 de abril, polo que se establecen normas para a
aplicaciéon do Regulamento (CEE) numero 880/1992, do 23 de marzo, relativo a un
sistema comunitario de concesion de etiqueta ecoloxica.

Disposicién derradeira primeira. Titulo competencial.

Este real decreto ditase ao abeiro do disposto no artigo 149.1.13.2 e 23.2 da
Constitucion, que lle atribuen respectivamente ao Estado a competencia sobre as bases
e a coordinacion da planificacion xeral da actividade econdémica, e da lexislacion basica
sobre proteccién do ambiente.

Disposicion derradeira segunda. Designacion de organismo competente.

As comunidades autonomas e as cidades de Ceuta e Melilla que non designasen
organismo competente a que se refire 0 Regulamento (CE) n.° 66/2010 do Parlamento

Europeo e do Consello, do 25 de novembro de 2009, deberan efectuar esta designacion
no prazo de seis meses desde a entrada en vigor deste real decreto.

Disposicion derradeira terceira. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 5 de abril de 2013.
JUAN CARLOS R.

O ministro de Agricultura, Alimentacion e Medio Ambiente
MIGUEL ARIAS CANETE

